
EDIKASYON PASYAN AK MOUN K AP BAY SWEN

Konsénan Radyoterapi MSK
Precise™ pou Kansé Pwostat

Enfomasyon sa yo pral ede w prepare pou fe radyoterapi
MSK Precise la nan pwostat ou. Li eksplike a kisa pou w
atann ou. Li eksplike tou kijan pou w pran swen tét ou
anvan, pandan, epi apré radyoterapi w la.

Resous sa a gen anpil enfomasyon. Diferan seksyon yo
ka itil ou a diferan moman. Nou konseye w pou li resous
sa a yon fwa anvan ou komanse radyoterapi a, pou w ka
konnen sa ki pral pase. Apreé sa, retounen ladan | pandan
radyoterapi w la.

Enfomasyon sa yo se enfomasyon jeneral. Ekip radyoterapi
w la pral fe yon plan tretman ak swen espesyalman pou ou.
Se poutet sa, gen kék pati nan tretman w lan ki ka pa menm
ak sa nou dekri la a. Ekip radyoterapi w la ap di w a kisa pou
atann ou.

Konsénan radyoterapi a

Radyoterapi aitilize radyasyon ki gen gwo enéji pou li trete

kanse. Aksyon li fe a se andomaje selil kanse yo, sa ki fe li
difisil pou yo miltipliye. Apresa, ko ou kapab natirelman
elimine selil ki gen kanseé ki andomaje yo. Radyoterapi a
afekte selilnomal yo tou, men yo kapab repare tét yo nan
yon fason selil ki gen kanse yo pa kapab.

Radyoterapi a pran tan pou li aji. Ou bezwen plizyé jou
oswa semen tretman anvan selil ki gen kansé yo komanse
mouri. Yo kontinye mouri pandan plizyé semeén oswa plizyé
mwa lé radyoterapi a fini.

W ap gen yon pwosedi pou planifikasyon tretman ki rele
similasyon anvan premye tretman radyasyon w lan. Pandan
similasyon w lan, radyoterapet yo ap fe eskane imaj yo epi
yo ap make po ou avek ti pwen tatou. Sa fet pou:

e Pou yo planifye kote ou ap fé tretman an.

e Asire ke ou pran yon doz (kantite) radyasyon ki
apwopriye a.

e Limite kantite radyasyon kirive tou pre tisi ki an sante yo.

Konsénan MSK Precise

MSK Precise pa menm ak radyoterapi tradisyonel la. Li
itilize yon fom radyoterapi presi epi ki gen doz fo kirele
radyoterapi koporel estereyotaktik (stereotactic body
radiotherapy, SBRT) poulisible time yo avek doz
radyasyon ki fo.

Li nomal pou pwostat ou ak [6t 0gan ou yo fé yon ti
deplase lé w ap respire ak chanje pozisyon. Sa kapab rive
pandan ou ap resevwa tretman ou yo. Anvan w komanse fé
MSK Precise la, ou ka genyen kék make de referans (yon
seri ti makeé an metal ou ka we nan eskané imaj la) ke yo
mete nan pwostat ou. Make sa yo ap pemeét radyo-onkolog
ou a konnen egzakteman kote pwostat ou ye pandan
tretman w lan. Sa ap pémet yo sible doz radyasyon ki fo
direkteman sou pwostat ou. Ou ka li plis toujou sou make
yo nan seksyon “make de referans ak plasman espasée
rektal”.

Ou ap resevwa radyoterapi MSK Precise ou a pandan 5
tretman. Kantite sa a mwens pa rapo ak |ot kalite
radyoterapi yo paske doz tretman yo pi fo. Pandan
tretman radyasyon w yo, yon aparey pral dirije reyon
radyasyon yo dirékteman sou timé a. Reyon yo pase nan ko
ou epi yo andomaje selil ki gen kansé yo kwaze sou chemen
yo. Ou p ap we ni santireyon yo.

Yo kapab itilize MSK Precise poukont li oubyen ansanm
avek Iot tretman kont kanse pwostat, tankou brakiterapi
oubyen terapi Omonal.

Wol ou jwe nan ekip radyoterapi ou a
Ekip radyoterapi w la pral travay ansanm pou yo pran swen
ou. Ou fé pati ekip sa a, epi wol pa ou se:

e Ale nanrandevououyoale.

e Poze kesyon ak pale sou enkyetid ou yo.
e Dinoule ou genyen efé segonde yo.

e Dinousiw genyendoule.

e Pran swentet oulakay oule w:

o Kite fimen si w fimen. MSK genyen espesyalis ki kapab
ede w. Pou w jwenn plis enfOmasyon sou Pwogram
Tretman pou Moun ki Fimen Tabak nou an, rele
nan 212-610-0507. Epitou, ou kapab poze enfimye w
la kesyon sou pwogram nan.

o Pran medikaman ki la pou prepare trip ou yo selon
enstriksyon nou yo.

o Bwe likid jan nou diw la.

o Manje oubyen evite manje ak bwason nou konseye w
yo.
o Konséve apepré menm pwa a.

Kisa ki pase anvan radyoterapi MSK Precise lan

Makeé de referans ak plasman espase rektal
Anvan ou komanse MSK Precise la, gen kék ti bagay ki pou
fet tankou mete ti make oswa yon espase rektal an plas.

o Make de referans yo se yon seri ti objé an metal (ki
gwose yon grenn diri). Yo pemet pwofesyoneél swen

https://www.mskcc.org/experience/patient-support/tobacco-treatment
tel:+1-212-610-0507

sante ou yo alinye reyon radyasyon yo epi asire yo ou
resevwa radyoterapi yo egzakteman menm jan an a chak
fwa. Sa pemet yo sible timé a san yo pa andomaje tisi ki
anfom ki toupre a. Make de referans yo ap rete nan
pwostat ou apre tretman w lan.

e Yon espase rektal se yon jéel kirele idwojél SpaceOAR ® ke
yo plase ant pwostat ou ak rektom ou, (ki se pwent anba
kolon ou) pou separe yo. Li pwoteje rektdm ou kont
radyasyon epi liredwi kek efe segonde radyoterapi a.
Espase rektal la ap rete an plas pandan anviwon 3 mwa.
Apresa, ko ou ap absobe li epi li ap soti nan pipi ou (pipi).

Siy ap mete makeé de referans oubyen yon espaseé rektal
pou ou, pwofesyonel swen sante w la ap di ou a kisa pou
atann ou. Y ap ba ouresous la About Your Fiducial Marker
and Rectal Spacer Placement (www.mskcc.org/cancer-
care/patient-education/about-placement-fiducial-
markers-and-rectal-spacers-radiation-therapy-your-
prostate).

Konsévasyon espém

Testikil (boul grenn) ou yo pral an kontak ak reyon yo
pandan radyoterapi ou a. Sa kapab afekte espem ou ak
abilite pou gen pitit byolojik apré radyoterapi a.

Nou rekomande pou konséve espém ou anvan ou komanse
tretman an si ou panse ou ka vle gen pitit byolojik. Pou w

jwenn plis enfomasyon, li Sperm Banking
(www.mskcc.org/cancer-care/patient-education/sperm-
banking) ak Building Your Family After Cancer Treatment:
For People Born With Testicles (www.mskcc.org/cancer-
care/patient-education/building-family-born-with-
testicles).

Preparasyon Trip

Ou ap oblije elimine res poupou (matye fekal) ki nan ko ou
pou fé similasyon an ak tretman radyasyon w yo. Yo rele sa
preparasyon trip. Preparasyon trip ede diminye risk pou
efe segonde.

Li enpotan anpil pou swiv enstriksyon pou preparasyon trip
ou yo. Ou ka bezwen yon lavman anplis si entesten w pa vid
anvan similasyon an ak tretman yo. Li ka fé similasyon
oubyen tretman w lan pran plis tan tou.

Koman preparasyon trip redwi risk efé segonde

Trip ou se ti entesten, gwo entesten (kolon) ak rektom ou.
Rektom ou se kote poupou a te estoke anvan li soti nan ko
W.

Trip ou vin pi gwo oubyen pi piti depann de a ki nivo yo
plen. Lé yo chanje gwose yo deplase tisi ak 6gan ki bo kote
yo a tou, sa gen ladan | pwostat ak vesi.

Preparasyon trip lave trip ou. Li ede time ak tisi ki an sante

ki tou pré yo rete nan yon sel kote pou similasyon ak
tretman w yo. Sa ede tisi w yo rete an sekirite kont twop
radyasyon e li redwi risk pou soufri efe segonde.

Materyeél pou preparasyon trip
Achte materyél sa yo nan famasi ki nan zon ou an. Ou pa
bezwen yon preskripsyon.

e Grenn Simetikon 125 miligram (mg), tankou Gas-X® Extra
Strength.
e Tablét Bisacodyl 5 miligram, tankou Dulcolax®.

e Omwenllavman ak dlo sale, tankou lavman Fleet® yo. W
ap pran lianvan w feé radyoterapi w yo siw pa t poupou
nan espas 1 édtan anvan randevou w la.

Enstriksyon pou preparasyon trip yo
Apati 3 jou anvan similasyon w lan:

e Pran 2 tablét simethicone (125 miligram) le w fin manje
manje maten ak lé w fin manje manje midi chak jou. L ap
fe w pa gen gaz ak balonnman.

e Pran1tablét bisacodyl (5 miligram) (Dulcolax) chak swa.
L ap pemeét ou poupou nomal.

Si ekip k ap pran swen w lan ba w enstriksyon ki diferan,
swiv sa yo diw yo pito.

Bisacodyl se yon metsin (medikaman ki fé w poupou). Di

ekip swen w lan sa si dyare komanse pran w (poupou dlo
lolo). N ap ede w ajiste doz (kantite) w ap pran an.

Konseéy sou sa pou manje pou redwi gonfleman

Gaz oswa likid kapab akimile nan trip ou epi lakoz ou
gonfle. Lé ou gonfle, trip ou kapab detire rive nan zon
tretman an epi ekspoze a radyasyon an. Sa kapab lakoz efe
segonde oswa agrave efe segonde ou yo.

Swiv konsey sa yo pou ka diminye risk gonfleman pandan
radyoterapi a. Li pi bon pou ta komanse 2 ou 3 jou anvan
similasyon ou an e kontinye swiv yo jiskaske ou fin fé
radyoterapi a.

e Manje dousman epi moulen manje a byen. Sa ap pemeét
ou evite vale van.

e Eviteitilize chalimo ak bwe diréekteman nan boutey ak
bwat yo. Epitou, sa ap pémet ou evite vale van.

e Limite oswa evite manje ki bay gazlé yo dijere, tankou:

o Aspe€j o Pwaseéch, ti pwa, ak |ot legim

o Bye yo.
o Bwokoli o Lay
o Chou brikseél o Powo
o Chou o Let ak lot pwoduilét ki gen
> Choufle laktoz si w pa tolere laktoz
Z
> Mayi o Zonyon
o Prin

e Evite tout bwason gazez (ki gen gaz), tankou kola ak dlo
ki gen gaz yo.

e Limite oswa evite alkol ki gen sik yo, tankou zilitol,
sobitol, ak manitol. Manje ki pa gen sik yo souvan genyen
alkol ki gen sik ladan yo. Si w gen dout, verifye lis
engredyan an ki sou etiket ki bay Enfomasyon Nitrisyonel
la.

e Manje legim ki kwit yo olye de legim ki kri yo.

e Pwofesyonel swen sante w la gendwa di w pou manje plis
ou mwens fib, depann de sentom ou yo. Swiv
enstriksyon yo ba ou yo.

Siw gonfle oubyen w gen gaz, yon jounal ki kontwole saw
manje kapab ede w dekouvri ki manje ki fe sa. Note manje
ou yo ak bwason ou bweé yo, le ou konsome yo a, ak lé ou

komanse santi w gonfle an. Vini avék jounal manje w la nan
randevou yo. Pwofesyonéel swen sante w la ap itilize | poulli
ede w jere gonfleman an.

Yon dyetetisyen-nitrisyonis klinik kapab pale avék ou sou
sa ou ap manje pou li ka ede w prepare yon rejim alimante
ki bon pou ou. Mande onkolojis oswa enfimyé radyasyon w
lan yon referans si ou vle we yon dyetetisyen-nitrisyonis.
klinik

Bweé dlo pou w rete byen idrate

Pifo moun dwe genyen yon vesi ki byen plen pandan
similasyon ak tretman radyasyon yo. Le vesi a plen, sa ka

ede li pouse ti trip la an deyo de zon tretman an. Sa ede
pou anpeche efeé segondé yo kdbmanse oubyen vin pi mal.

Ekip swen w lan ap di w ki valé dlo pou w bwé anvan chak
grennrandevou w yo. Y ap di w tou kilé pou komanse bwe .

Rete byenidrate nan jou anvan randevou w yo ak nan jou
randevou a. Bat pou w bweé anviwon 64 ons (8 tas) dlo
pandan jounen an, sof si ekip swen w lan di w pou limite
kantite dlo w ap bwe. Sa ede dlo ekip swen w lan te di pou
bwe anvan randevou w lan plen vesi w pi vit. Li pran 30 a 60
minit pou vesi w plen |lé ko w byen idrate. Li pran plis tan si
ou dezidrate.

Li enpotan pou bwe dlo pou ka rete idrate. Lot likid

(tankou kafe, chokola cho, epi te) pa plen vesi w osi byen
ke dlo fella.

Randevou pou similasyon
Medikaman pou pran

Pran medikaman ou abitye pran yo.

Ou ap kouche nan yon sel pozisyon pandan similasyon w
lan. Si ou panse ou pral enkonfotab, pran yon medikaman
pou douleé ki pa bezwen preskripsyon oubyen medikaman
pou doulé abityél ou alédtan anvan similasyon w lan. Pale
avek pwofesyonel swen sante ou a depi alavans.

Si w panse ou ka santi w enkye pandan similasyon an, pale
ak pwofesyonel swen sante w la alavans. Yo ka konseye
medikaman pou ede.

Kisa pou manje ak bweé
Depi pwofesyonél swen sante w la pa entédi w, ou kapab
pran yon repa leje.

Si ekip swen w lan ba w enstriksyon pou bwé dlo anvan
randevou w lan, swiv enstrisyon yo a.

Sa pou mete sou ou
Mete rad ki pa sere ki fasil pou retire. Ou pral oblije chanje
rad pou mete yon rad lopital.

Retire aparey yo sou po ou

Yo gendwa mete kek aparey sou po ou. Anvan similasyon
oswa tretman w lan, kek fabrikan aparéy konseye w retire
Sou ou:

¢ Glikomét pémanan (continuous glucose monitor, CGM)

e Ponp ensilin

Si witilize youn nan sa yo, mande radyo-onkolog ou a si ou
dwe retire li. Si w itilize youn, asire ou pote yon aparey
anplis pou w mete sou ou apre similasyon oswa tretman ou
an.

Ou ka pa konnen fason pou w jere glikoz ou pandan aparey
ou a femen. Si se sa, anvan randevou w la, pale avek
pwofesyonél swen sante k ap jere dyabet ou a.

A kisa pou atann ou lé ourive

Yon manm ekip radyoterapi ou a ap anrejistrre w lé ourive.
Y ap ba w yon brasle idantifikasyon (ID) ki gen ladan | non
ou ak dat ou fet la. Pandan randevou w la, plizyé manm
pésonel la pral mande w pou yo tcheke brasle idantite w la
epi mande w pou di ak eple non w epi di dat ou fét. Se pou
sekirite ou. Li posib pou moun ki gen menm non ak ou oswa
non ki sanble ak non ou ap resevwa swen menm jou a.

Radyoterapet ou yo pral eksplike w sa ki pral pase pandan
similasyon an. Si ou poko siyen yon fom konsantman,
radyoterapet yo ap gade liansanm avek ou. Y ap reponn

kelkeswa kesyon ou genyen epiy ap mande w pou siyen li.

Radyoterapet ou yo ka mande w tou pou bwe dlo pou vesi
w ka plen anvan similasyon w lan. Y ap di w ki valé dlo pou
bwe.

Lé moman pou fe similasyon anrive, ou pral chanje rad pou
mete yon rad lopital. Kite soulye nan pye ou.

A kisa pou atann ou pandan similasyon w lan
Radyoterapet ou yo ap ede w monte sou tab similasyon w
lan. Tab laap gen yon drasouli, menlidiepilipagen
kousen. Si ou pa pran medikaman pou doulé epi w panse
ou ka bezwen |, diradyoterapet ou yo sa anvan similasyon
an komanse.

Radyoterapet ou yo ap ede w pran yon bon pozisyon pou
similasyon w lan. W ap kouche sou do epi w ap repoze tet
sou kote ki pou sipote tet ou a. Radyoterapet ouyo ap
mete janm ou ak pye w nan yon kousen imobilizasyon pou
pati enferye ko w (wé Figil). Yo se kousen ki di, ki la pou
kenbe janm ou ak pye w anplas. W ap itilize yo pou
similasyon w lan ak pou tout tretman w yo pou ka toujou
nan menm pozisyon an a chak fwa. Si w bezwen pou kote
pou repoze tét ou a pi wo oubyen yon kousen pou jenou
pou ka konfotab, tanpri mande sa.

Imaj 1. Kousen imobilizasyon pati enferye
ko a
Similasyon w lan pral pran1a 2 edtan men li ka pi kout

oubyen pilong, sa pral depann de tretman espesifik ou a.
Radyoterapet ou yo ka mete mizik pou ede w pase tan an.

Lé similasyon an komanse, pinga ou bouje ké w. Li enpotan
pou w rete nan menm pozisyon an. Si w pa aléz oubyen ou
bezwen moun ede w, di radyoterapet ou yo sa.

Lavman sale

Yon enfimyeé radyoterapi ap ba w yon lavman dlo sale
pandan randevou similasyon w lan. Se pou | ka vide
entesten w lan pandan similasyon w lan. Le w gen vesi w ki
byen plen epi trip ou ki vid, sa ede w deplase tisi ki an sante
yo lwen reyon radyasyon yo. Sa pémet liredwi risk pou gen
efe segonde.

Imaj eskané ak pozisyonman.

Pandan similasyon w lan, radyoterapet ou yo ap itilize imaj
eskané pou tcheke epi ajiste pozisyonman w. Y ap wé make
de referans yo nan pwostat ou nanimajsayo. Yo pral

tcheke tousivesi w plen e si trip ou vid.

Yo ka fé imaj eskané yo nan yon aparey ak reyon x ke yo
rele similaté oubyen nan yon aparéey eskané ki se yon
tomografi sou odinate (CT). Ou kapab genyen tou yon imaj
eskané apati rezonans manyetik (MRI). Yo sévi ak eskané sa
yo sélman pou yo planifye tretman w yo. Yo paitilize yo
pou fé dyagnostik ni pou detekte time.

Si pa gen ase likid nan vesi w oubyen ou gen twop poupou
oubyen gaz nan trip ou, radyoterapet ouyo ap ede w
desann tab similasyon an. Y ap ba w tan pou plen vesi w
oubyen pou lave trip ou. Y ap retounen mennen w nan
chanm similasyon an pita.

Siou gen twop gaz nan trip ou epi ou pa ka fe yo soti
poukont ou, radyoterapet ou yo ap kapab ede w. Yo ka
foure yon ti kawotchou ki librifye nan rektom ou pou retire
gaz lasi li fasil pou atenn.

W ap santi tab similasyon an k ap antre epi soti nan eskané
a epi w ap tande aparey la k ap limen epi etenn. Menm si bri
a sanble fo, radyoterapet ou yo ap an mezi pou yo tande
ou si w bezwen pale avek yo. Y ap fe antre soti pandan nan
sal la pandan eskane yo, men sal la gen yon mikwofon, yon
espiké ak yon kamera. Ap toujou gen yon moun ki kapab
we w ak tande w.

15/42



Radyoterapet ou a ap limen epi etenn limyé yo nan sal la
pandan similasyon w lan. Ou ap we limye laze wouj oswa
vét sou chak miray. Radyoterapet ou yo itilize yo pou ede
pozisyone w sou tab la.

Mak sou po (tatou) ak foto

Radyoterapet ou yo ap itilize yon make pou fé yon desen
SOU PO W han zon tretman an. Imedyatman yo asire ke ou
nan pozisyon apwopriye a, y ap fe kélke ti tatou avek yon
egwi ki pwop epi avék yon gout lank. Ou ap santi chak
tatou se tankou yon piki. Tatou yo p ap pi gwo pase yon tet
zepeng.

Radyoterapet ou yo ap fé plizye foto ou nan pozisyon
similasyon w lan. Y ap itilize foto ak tatou ou yo pou yo
pozisyone w korékteman sou tab la chak jou pandan
tretman w lan.

Ou kapab retire mak ki fet ak fet yo apre similasyon ou an.
Tatou yo ap rete nét. Dlo p ap kapab retire yo. Siou gen
enkyetid sou fason pou w fé tatou nan kad tretman ou ap
fe akreyon an, pale avek radyo-onkolog ou.

Fason pou w pwograme tretman radyasyon ou yo

N ap pwograme preparasyon pwosedi ou a ak randevou
tretman radyasyon w yo anvan ou kite randevou similasyon
w lan.

Nou fe radyoterapi MSK Precise chak jou oswa chak de (2)
jou sotilendirive jiska vandredi. Tretman w lan kapab
komanse nenpot jou nan semen nan. OQu ap fe 5 tretman
antou.

Chak randevou tretman jeneralman pran 20 a 30 minit, osi
lontan ke vesi w plen epirektom ou vid. Randevou w yo ap
pilong siw ap bezwen plen vesi w oubyen si w ap bezwen
lave rektdm ou. Y ap pran plis tan tou si ou gen yon vizit
planifye pou tcheke estati avek radyo-onkolog ou a.

Si w pa kapab vini nan yon tretman pou yonrezon, rele
klinik radyo-onkolog ou a pou w mete ekip radyoterapiw
la okouran. Si ou bezwen chanje oré w la pou nenpot
rezon, pale avek radyoterapet ou yo.

Tcheke oré tretman w lan

Ou kapab we oré tretman w lan nan potay pasyan w lan, ki
se MSK MyChart. Si w pa genyen yon kont MSK MyChart, ou
kapab enskri sou mskmychart.mskcc.org. Ou kapab mande
yon manb ekip swen w lan tou pou voye yon envitasyon
pou ou.

Li vreman itil pou w itilize MSK MyChart pou w suiv orée
randevou w yo. N ap rele w si nou bezwen repwograme
nenpot nan randevou tretman w yo.

Planifikasyon tretman an

Ant similasyon w lan ak premye tretman w lan, radyo-
onkolog ou a ap travay ak yon ekip pou planifye tretmanw
yo. Y ap itilize eskane similasyon w yo pou planifye ak
prekosyon ang ak fom reyon radyasyon w yo. Epitou, y ap
detémine doz radyasyon ou pral resevwa a. Yo ap byen
planifye ak verifye detay sa yo. Sa kapab pran jiska 2
semen.

Plan tretman w lan baze sou fom ak gwosé ko w nan
moman similasyon w lan. Eseye kenbe pwa w nan yon
entévalde 5a10liv (2.3 a 4.5 kilogram) de pwa nomal ou.
Sa ede yo asire ke plan tretman radyasyon w lan rete egzak.

Sa ki pase pandan radyoterapi MSK Precise la

Si w te sispann pran tablét simethicone (Gas-X) ak tablét
bisacodyl (Dulcolax) apre similasyon w lan, kbmanse pran
yo anko 3 jou anvan premye radyoterapi w la. Kontinye
pran yo chak jou jiskaske w fin fé radyoterapi a.

Kontinye swiv rejim alimanté yo rekdbmande w la pou limite
balonnman an jiskaske ou fini ak radyoterapi w la.

Randevou pou radyoterapi yo

Eseye poupou nan espas 1 edtan anvan randevou
radyoterapi w yo. Pa egzanp, sirandevou w la a 9¢€ nan
maten, bat pou poupou a 8é& nan maten ak le w deplase
pou w ale nan randevou a. Mande ekip swen w lan sa pou w

18/42



fe siw fe plizye edtan nan wout pou vini nan randevou.

Medikaman pou pran
Pran medikaman ou abitye pran yo.

Pou tretman radyasyon w yo w ap han menm pozisyon ou
te ye pandan similasyon w lan. Si medikaman pou doulé
oswa anksyete te ede w pandan similasyon w lan, ou ka vle
pranlanvan tretman radyasyon w yo. Pran lianviwon 1
edtan anvanrandevou w lan.

Si w pa poupou nan espas 1 edtan anvan randevou w lan,
bay tét ou yon lavman dlo sale anvan w ale nan randevou a.
Mande ekip swen w lan sa pou w fé si w pase plizye edtan
nan wout pou ale nan randevou.

Sa pou mete sou ou
Mete rad ki pa sere ki fasil pou retire. Ou pral oblije chanje
rad pou mete yon rad lopital.

Kisa pou manje ak bwe

Depi pwofesyonél swen sante w la pa entedi w, ou kapab
pran yon repa leje. Siw bay tét ou yon lavman dlo sale, pa
manje anyen apresa. Bwé selman likid kle, tankou dlo,
bwason pou espotif (tankou Gatorade®), ak ji fri san ma.

Ekip swen w lan ka te di w fason pou w bwe dlo anvan
randevou w lan. Si wi, fé sayo diw la.

A kisa pou atann oulé ourive

Chak jou ou gen yon tretman, anrejistre nan resepsyon an
epi chita nan sal atant lan. Radyoterapet ou an ap di w ki
valé dlo pou bwe e kilé pou komanse bweé I.

Le radyoterapet ou yo preé pou ou, yon manm nan pesonél
yo ap mennen w han sal pou abiye w la. Y ap ba ou yonrad
lopital pou chanje w. Kite soulye nan pye ou.

Radyoterapet ou yo ap mennen w nan sal tretman an epiy
ap ede w monte tab tretman an.

Preparasyon pwosedi ak premye tretman

Lé ou vini pou premye randevou tretman w lan, y ap fé
eskané imaj pou ou anvan tretman an kdmanse. Yo rele sa
pwosedi preparasyon. Randevou sa a ap yon ti jan pi long
ke I6t randevou tretman ou yo.

Tretman radyasyon yo

Radyoterapet ou yo ap ede w pran pozisyon pou tretman
an. Apre sa, y ap kite sal la, femen pot la, epi komanse fé
eskané imajyo. W ap fé eskane reyon X oubyen CT
(Tomografi nan odinate), oubyen touléde pou ou.

W ap fe eskane imaj sa yo chak jou pandan tout tretmanw
lan. Radyoterapet ou yo ap itilize yo pou tcheke epi ajiste
pozisyon w lan. Yo pral tcheke tou si vesi w plen e si trip ou
vid. Radyo-onkolog ou a ka itilize eskané imaj sa yo tou pou

ajiste plan tretman w lan.Yo paiitilize yo pou wé kobman
timeé ou areponn a tretman an.

Respire nomalman pandan tretman w lan, men pa
bouje.Ou p ap ka we ni santi radyasyon an. Ou ka tande
aparey la k ap bouje toutotou de ou epil ap limen etenn. Si
ou santi w enkonfotab epi ou bezwen ed, di radyoterapet
ou yo sa. Y ap toujou kapab we e tande ou. Yo kapab kanpe
machin lan pou yo vin wé ou nenpot ki le, si sa nesese.

Ou ap nan sal tretman an pandan 15 a 45 minit, selon plan
tretman w lan. Yo pral pase pifo tan sa a pou yo mete ou
nan bon pozisyon an. Tretman an seélman dire 10 a 15 minit.

Ou p ap radyoaktif pandan oubyen apreé tretman an. Ou pa
gen pwoblem pou bo kote ot moun ak bet domestik.

Vizit pou verifikasyon eta sante

Radyo-onkolog oubyen enfimyeé radyasyon w lan ap antre
an kontak avé w omwen yon fwa pandan tretmanw lan. Y
ap pale ave w sou nenpot enkyetid, poze kesyon sou
kelkeswa efe segonde ou ta ka genyen, epi reponn kesyon
w yo. Vizit pou tcheke eta sante sa a ka yon vizit atrave yon
apel videyo oubyen odyo oubyen yon vizit anvan oubyen
apre tretman w lan.

Siou bezwen pale avek radyo-onkolog oubyen enfimye w
la an deyo de vizit pou tcheke eta sante w la, rele nan biwo

radyo-onkolog ou a. Ou ka mande yon |6t manm ekip swen
w lan tou pou kontakte yo |é ou vini pou tretman an.

Vitamin ak sipleman alimanteé pandan radyoterapi

Ou meét pran yon miltivitamin pandan radyoterapi w la.
Pinga ou pran plis pase kantite yo rekdbmande w pran chak
jou a (recommended daily allowance, RDA) nan nenpot
vitamin oswa mineral.

Pinga ou pran okenn |6t sipleman san ou pa pale avek yon
moun nan ekip swen w lan. Vitamin, mineral, ak sipleman ki
fet ak fey se egzanp sipleman alimante.

Efé segondeé radyoterapi MSK Precise la

Gen kek moun ki ka gen efé segondé akoz radyoterapi a. Ki
efe segonde yo epi han ki nivo gravite a ye varye de yon
moun a yon lot. Pwofesyonel swen sante w la ap eksplike sa
k pral pase selon antesedan medikal ou ak plan tretman
espesifik ou an.

Seksyon sa a eksplike efé segondé radyoterapi MSK Precise
la genyen pi souvan. Ou kapab genyen tout, kelke, oubyen
okenn ladan yo. Pifo nan efé segondeé sa yo ap dispareéet
plizye semeén a plizyé mwa apre ou fin fé radyoterapi w la.
Siou gen youn nan efe segondeé sa yo, pwofesyonel swen
sante w la ap ba ou plis enfomasyon epi ede w jere yo.

Chanjman nan pipi

Glann pwostat ou gendwa anfle epi pawa vesi ou gendwa

vinirite. Poutet sa, men sa ou ka genyen:

e Oukagen pwoblém pouw kdmanse pipi (pipi)

e Ou kabezwen pipi pi souvan pase jan ou abitye pipi a.

e Oukabezwen pipileswa pi souvan pase jan ou abitye
pipi a.

e Ouka gen anvisibit pou pipi.

e Ou ka santi ou gen kanal brile Ié w ap pipi.

Diradyo-onkolog oubyen enfimyé radyasyon w lan sa si ou

gen chanjman ki fét nan jan ou pipi. Yo ka rekomande yon

chanjman nan rejim alimante ou oubyen preskri w yon
medikaman ki ka ede w. Ou kapab swiv tou konseéy ki anba

yo.
e Bwe 6 a 8 gode dlo (8-ons) pandan tout jounen an.
e Evite bwée dlo apre 8é nan aswe.

e Evite manje ak bwason ki ka irite vesi w, tankou:

o Bwason ki gen kafeyin ladan yo, tankou kafe, te ak
kola.

o Alkol.

o Manje ak bwason ki gen asid, tankou tomat, fwi ak ji
sitris yo, ak bwason gazez (ki gen gaz)

o Manije ki pike, sitou si ou santi kanal ouap boulewle w
ap pipi.

e Fe egzesis pou pelvis yo até a (Kegel). Li Pelvic Floor
Muscle (Kegel) Exercises for Males
(www.mskcc.org/cancer-care/patient-
education/pelvic-floor-muscle-kegel-exercises-males)
pou aprann koman. Yon manm ekip swenw lanap diw
konbyen pou fe ak chak kile pou fe yo.

Pou w jwenn plis enfOmasyon sou fason pou w jere
chanjman ki fét nan pipi yo, liImproving Your Urinary
Continence (www.mskcc.org/cancer-care/patient-
education/improving-your-urinary-continence).

Chanjman nan poupou

Pawa rektom ou kapab vinirite. Men sa ki ka rive apre kélke
tretman:

e Ou poupou pi souvan pase jan ou abitye pipi a.

e Poupou ou ka pi mol pase jan li abitye ye a.

e Ou ka santi maléz nan rektom ou.

e Gen gle kap sotinan tou deye ou. Tou deyé wouse
ouveti rektom ou kote poupou a pase poul sotinan ko
W.

e Oukasenyen tou piti nan rektom ou. Pa egzanp, ou ka
we san tou wouj nan papye twaléet oswa nan poupou a.

e QOuka fé plis gaz pase jan w abitye fe gazla.

e Oukasantifok ou al poupou avék plis ijans pase jan w
abitye ale a.

Siou genyen emowoyid, radyoterapi a kapab agrave
sentom yo.

An jeneral, sentom sa yo pa two grav.

Siou genyen nenpot nan efé segondeé sa yo, di enfimye
radyason w lan sa. Yo ka pale avé w sou koman ou ka
chanje rejim alimanteé ou pou ka jere yo. Si w toujou santiw
pa alez, diradyo-onkolog oubyen enfimyeé radyasyon w lan
sa. Radyo-onkoldg ou a ka preskri w medikaman pou ede
W.

Efée segonde sa yo kapab dire anviwon yon (1) mwa a de (2)
mwa apre w fin fé radyoterapi a. Kek moun kontinye pran
medikaman pou trete chanjmanirine ki fet apre yo fini
radyoterapi a. Li enpotan pou w di nou si w devlope efe
segondeé epi kenbe nou okouran sou eta sante ou.

Sante seksyel ak repwodiktif

Ou kapab aktif seksyélman pandan ou ap fé radyoterapi
an, sof siradyo-onkolog ou an ba ou |6t enstriksyon. Ou p
ap radyoaktif ni ou p ap transmét reyon an bay yon lot
moun. Pa gen danje pou rete an kontak sere ak |6t moun.

Ou ka santi yon maléz oubyen ou ka santi kanal ou ap boule
w |lé w ejakile. Pou majorite moun, pwoblém nan disparéet
nan espas 1 ou 2 mwa apreé radyoterapi an fini.

Si w aktif seksyelman avek yon moun ki ka ansent, li
enpotan anpil pouitilize pwoteksyon pou | pa ansent
(planin) pandan tretman an e jiska yon lane apre tretman
an. Pandan w ap fe radyoterapi a, reyon yo ka andomaje
espém ou. Si w ansent yon moun avék espem sa a, tibebe a
gendwa gen malfomasyon le li fét. Itilizasyon planin ede
anpeche sarive.

Li Sex and Your Cancer Treatment
(www.mskcc.org/cancer-care/patient-education/sex-
cancer-treatment) pou w jwenn plis enfomasyon sou sante
seksyel pandan tretman kansé. Sosyete Ameriken Kanse a
genyen resous ki pale sou pwoblém sante seksyél pandan
tretman kanseé tou. Sa ki pou gason an rele Seks ak
Granmoun Gason ki gen Kanse . Ou kapab chéche li

sou www.cancer.org oubyen rele nan 800-227-2345 pouw
jwenn yon kopi.

Pwogram Medsin Seksyél ak Repwodiktif pou Gason
Pwogram Medsin Seksyel ak Repwodiktif MSK ede moun fé
fas ak chanjman ki gen pou we ak sante seksyel kanse ak
tretman kanse lakoz. Ou kapab we avek yon espesyalis
anvan, pandan, oubyen apreé tretman w lan. Nou kapab ba

ou yon referans, oubyen ou kapab rele nan 646-888-6024
pou w pran yonrandevou.

Reyaksyon ki fet sou po ak nan cheve

Ou ka pa remake okenn chanjman ki fét nan po w nan zon
kote ou fé tretman an. Ou ka pedi yon pati oubyen tout
plim ki devan w yo. Plim yo jeneralman repouse anko ant 3
a 6 mwa apre ou fini radyoterapi a. Koulé ak tekstia
gendwa diferan.

Fatig
Fatig se le w santi w epwize oubyen feb. Le w santi fatig, ou
ka pa vle fé anyen. Ou ka gen pwoblem pou konsantre, pa

santi w nan nomal ou, oubyen ou gen mwens enéji ke
dabitid.

Ou ka komanse santi fatig pandan tretman an oubyen
plizye semen apré ou komanse tretman an.Li ka varye ant
lejé (pa mal) pourive nan grav (mal anpil). Li ka pi mal nan
seten |é nan jounen an. Fatig ka dire ant 6 seménrive nan12
mwa apre denye tretman w lan.

Gen anpil rezon ki ka fé ou santi fatig pandan radyoterapiw
la. Yo genladan yo:

e Efé radyasyon yo sou ko ou.

e VVwayaje pou ale epi soti nanrandevou tretman w yo.

e Pa domiase lannwit pou repoze.

e Papran ase pwoteyin ak kalori.
e Le ou gen doulé oubyen ot sentom.

e Lé ousantiouansksye (enkye) oubyen deprime (pa
kontan).

o Efée segonde kelke medikaman.
Fason pou w jere fatig

e Siw ap travay epi ou santi w byen, ou mét kontinye
travay. Men, lé ou travay mwens, sa ka pémeét ou genyen
plis enéji.

e Planifye aktivite ou fé chak jou yo. Chwazi bagay ke ou
bezwen oubyen ou vréman anvi fé. Fe aktivitesayolew
santi ou genyen plis enéji. Pa egzanp, ou ka chwazi al
travay men ou pa chwazi fé travay nan kay la. Ou ka
chwazi asiste evenman espotif pitit ou a men ou pa al
manje deyo.

¢ Planifye tan pou wrepoze oubyenfetisyes(10a15
minit) pandan jounen an, sitou lé ou santi w pi fatige.

e Eseye domi omwen 8 edtan chak swa. Sa ka reprezante
plis somey pase kantite somey ou bezwen anvan
kdmansman radyoterapi a. Epitou, ou gendwa twouve li
itil pou ou:

o Ale domi piboné léswa epileve pi ta nan maten.
o Fe aktivite fizik pandan jounen an. Pa egzanp, si w ka

fe egzesis, ou ka al mache oubyen fé yoga.

o Detann ko ou anvan w ale kouche. Pa egzanp, liyon
liv, rezoud yon puzzle, tande mizik, oubyen pratike
yon aktivite ou renmen ki kalme w.

e Mande fanmi ak zanmi pou ede w avek travay nan kay la
oubyen voye yo al achte oubyen regle bagay pou ou.
Pale avék konpayi asirans ou an pou w konnensi li peye
pou sévis swen adomisil yo.

e Ou gendwa genyen plis enéji le w fé egzesis fizik. Mande
radyo-onkolog ou a si ou ka fe egzesis leje, tankou
mache, monte bisiklét, detire, oubyen yoga. Li atik
Managing Cancer-Related Fatigue with Exercise
(www.mskcc.org/cancer-care/patient-
education/managing-cancer-related-fatigue-exercise)
pou w jwenn plis enfomasyon.

e Manje manje ki gen anpil pwoteyin ak kalori. Li Eating
Well During Your Cancer Treatment
(www.mskcc.org/cancer-care/patient-
education/eating-well-during-your-treatment) pou
aprann plis

Gen kék bagay ki kapab agrave fatig ou a. Pa egzanp:
e Doulé

e Ké plen (santi ke ou pral vomi)

e Dyare
e Pwoblém pou domi.

e Santi ke ou deprime oubyen enkyée

Siw genyen sa yo oubyen nenpot |0t sentom oubyen efe
segonde, mande radyo-onkolog oubyen enfimye
radyasyon w lan éd.

Sante emosyoneél
Dyagnostik ak tretman kanseé kapab ba ou anpil estrés epi li
kapab akable ou anpil. Ou ka santi:

e Qugenkésou e Yodeprime e Ouangoudi

bisketoswaou o Oysandefans e Ou gen dout

estrese
e Ou fristre e Ouenkyete

e Ougen laperez
e Ou poukontou

e Yo fache

Epitou, ou ka santi ou pa aléz pou di patwon w lan ou
genyen kanse oswa pou li peye fré medikal ou yo. Ou ka
gen enkyetid sou fason relasyon familyal ou ka chanje,
oswa ou ka pé pou kansé a pa rechite. Ou ka gen enkyetid
sou fason tretman kanseé a pral afekte ko w, oswa ou ka ap
mande tét ou si w ap kapab toujou fe aktivite seksyel.

Se ndomal pou enkyete w pou tout bagay sa yo. Tout kalite

santiman sa yo nomal lé ou menm oswa yon moun ou
renmen soufri yon maladi grav. Nou la pou nou sipote ou.

Fason pou w jere santiman ou

Pale avék I6t moun. Lé moun yo eseye pwoteje youn Iot
nan kache sa yo santi, yo kapab santi yo poukont yo.Lé ou
pale, sa kapab ede moun ki bokote ou yo konnen sa ki nan
panse ou. Sa ka vo lapén pou w pale sou santiman ou avek
yon moun ou fe konfyans. Pa egzanp, ou kapab pale avek
mari/madanm ou oswa mennaj ou, yon zanmi pwoch, oswa
fanmi ou. Epitou, ou kapab pale avek yon omonye
(konseye espirityel), enfimye, travaye sosyal, oswa sikolog.

Vin mann yon gwoup sip0. Lé ou fe konesans |0t moun ki
gen kanse, sa ap ba w yon chans pou w pale sou santiman
ou yo epi aprann nan men lot moun. Ou kapab aprann
fason Iot moun fé fas kare avek kanse yo a epi tretman yo a
epi yo kapab raple w pa poukont ou nan lit la.

Nou konnen tout dyagnostik kansé ak moun ki fe kanseé yo
pa menm. Nou ofri gwoup sipo pou moun ki genyen menm
dyagnostik oswa idantite. Pa egzanp, ou kapab antre nan
yon gwoup sipo pou moun ki fe kanse tete oswa pou moun
LGBTQ+ ki fe kansée. Ale sou www.msk.org/vp pou w jwenn
enfomasyon sou gwoup sipo MSK yo. Epitou, ou kapab
pale avek radyo-onkolog ou a, enfimyé w la, oswa travaye
sosyal ou a.

Eseye detant ak meditasyon. Kalite aktivite sa yo kapab
ede ou santi w rilaks ak trankil. Ou ka eseye imajine ou yon
kote ourenmen. Pandan w ap fé sa, respire tou dousman.
Prete atansyon ak chak respirasyon oswa koute yon mizik
oswa son ki kalme lespri ou. Pou kek moun, lapriyé se yon
|6t mwayen meditasyon. Ale sou
www.msk.org/meditations pou w jwenn meditasyon gide
pwofesyonéel Medsin Entegre ak Byennét nou yo dirije.

Egzeésis fizik. Anpil moun konstate mouvman lejé, tankou
mache, monte bisiklet, yoga oswa ayewobinan dlo ede yo
santi yo pi byen. Pale avek pwofesyonél swen sante w la
sou kalite egzeésis fizik ou kapab fe.

Nou tout genyen pwop fason pa nou pou hou jere
sitiyasyon difisil yo. Nou souvan fe sa ki te mache pou nou
oparavan. Men, pafwa sa pa ase. Nou ankouraje ou pale
avek dokte ou, enfimye ou, oswa travaye sosyal ou sou
enkyetid ou yo.

Kisa ki pase apreé radyoterapi MSK Precise lan

Randevou suivi

Li enpotan pou w vini nan tout randevou suivi ou genyen
avek radyo-onkolog ou a. Pandan randevou sa yo, y ap
gade jan w ap geri apre w fin fé radyoterapi a.

Note kesyon ak enkyetid ou yo anvan w vini nan randevou

suivi yo. Vini avek fey papye sa a ak yon lis ki gen tout
medikaman ou ap pran yo. Epitou, ou kapab rele radyo-
onkolog oswa enfimye radyoterapi ou an nenpot le apre w
fin fé radyoterapi w la oswa ant randevou suivi yo.

Vitamin ak sipleman alimante apre radyoterapi

e Liposib pouw ap resevwa lot tretman kont kanse anplis
radyoterapi w la. Si w ap resevwa lot tretman, mande
dokte ki responsab tretman sa a kile ou ap kapab
rekomanse pran sipleman alimante. Genyen kek
sipleman alimante ou kapab pran anvan operasyon an
oswa pandan chimyoterapi a.

e Sioup apresevwa lot tretman kont kansé, ou kapab
rekoOmanse pran sipleman alimante yo yon (1) mwa apre
w fin fé denye radyoterapi w la.

Di enfimyeé radyoterapi w la sa si w vle pale avek yon
dyetetisyen-nitrisyonis klinik sou rejim alimanté w oswa
sipleman ouyo.

Chanjman nan pipi ak poupou

Gen kek moun ki kdbmanse gen efe segonde 4 mwa oswa
plis apre tretman an. Yo rele efe segonde sa yo efe
segonde retade oswa efe segonde anreta.

Efe segonde ki vini annapre yo kapab sanble ak sila yo ou te
genyen pandan tretman an. Gen yon chans tou piti pou w

ta komanse gen |0t efe segonde. Pa egzanp:

e Antre vesi w ka vin pi etwat.

e Ouka genyen san nan pipi ou.

e Oukasenyen nanrektom ou.

Efé segondeé sa yora. Yo ka vini epi ale ofiamezi. Oswa, yo

ka pésistan epi kwonik (dirab). Ekip swen sante w lan ap
ede w jereyo.

Menm si ou pa devlope okenn efe segonde ki paréet ta yo,
sonje ke radyoterapi ou a afekte tisi ki nan vesi w ak nan
rektom ou yo. Rele radyo-onkoldg ou a si:

e Ou gen nenpot nouvo pwoblém pipi, vesi, oswa poupoul.

e Oubezwen fe yon kolonoskopi. Pa fé yon kolonoskopi
pandan premye ane apre tretman an.

e Oubezwen fe nenpot kalite pwosedi iwolojik oubyen
rektal.

Chanjman seksyel
Gen kék moun ki vin gen chanjman ki fet nan vi seksyel yo
apre yo fin fe tretman an. Pa egzanp:

e Lika pi difisil oswa menm enposib pou yo genyen
oubyen kenbe yon ereksyon. Yo rele sa pwoblém
ereksyon (ED).

e Ouka santi 0gasm ou yo diferan.

e Le ou ejakile, kantite oubyen epese espem ou aka
diferan.

Chanjman sa yo ka fet plizye mwa oubyen menm plizye ane
apre radyoterapi a. Siw remake youn ladan yo, mete
pwofesyonel swen sante w la okouran. Yo kapab refere w a
yon pwofesyonel swen sante ki trete pwoblém sa yo.

Sévis sipo MSK yo

Sant Konséy

www.msk.org/counseling

646-888-0200

Anpil moun konstate |lé yo ba yo konsey, sa ede yo. Sant ki
bay konséy nou yo bay moun, koup, fanmi, ak gwoup moun
konsey. Epitou, nou kapab preskri medikaman ki pou
soulaje w si w soufri anksyete oswa depresyon. Mande
pwofesyonel swen sante w lan yon referans oswa rele nan
nimewo ki anwo a pou w pran yon randevou.

Sévis Medsin Entegre ak Byennét
www.msk.org/integrativemedicine

Sevis Medsin Entegre ak Byennéet nou an ofri plizye sevis
pou konplete (mache kotakot avek) swen medikal
tradisyonel yo, tankou terapi mizikoterapi, terapi ko ak
lespri, terapi avek dans ak mouvman, yoga, ak terapi avek

men. Rele nan 646-449-1010 pou w pran yon randevou
pou sevis sa yo.

Epitou, ou kapab planifye yon konsiltasyon avek yon
pwofesyonel swen sante ki nan Sevis Medsin Entegre ak
Byenneét la. Liap ede w fé yon plan pou w viv an sante epi
jere efe segonde yo. Rele nounan 646-608-8550 pouw
pran yon randevou.

Pwogram Medsin Seksyél ak Repwodiktif pou Gason
646-888-6024

Pwogram sa a ede pasyan gason ki ap fé fas ak pwoblém
sante seksyeél ki gen pou weé ak kanse, tankou pwoblém
bann.

Sevis Nitrisyon

www.msk.org/nutrition

212-639-7312

Sevis Nitrisyon nou an bay konsey nan zafé nitrisyon avek
youn nan dyetetisyen-nitrisyonis klinik nou yo.
Dyetetisyen-nitrisyonis klinik ou an ap pale avék ou sou
abitid manje ou genyen yo. Epitou, li kapab ba ou konsey
Sou sa pou w manje pandan ak apre tretman an. Mande yon
manm ki nan ekip swen w lan yon referans oubyen rele nan
nimewo ki anwo a pou w pran yon randevou.

Sévis Reyabilitasyon
www.msk.org/rehabilitation

Kansé ak tretman kanse kapab féw santi ko ou féb oubyen
red. Genyen kék ki ka koze lenfedém (anflamasyon). Fizyat
nou yo (dokte an reyabilitasyon), égoterapet nou yo (OT
yo), ak fizyoterapet (PT yo) nou yo kapab ede w reprann
aktivite ou abitye fe yo.

e Fizyat yo ap dyagnostike epi trete pwoblem ki afekte
fason ou deplase ak fe aktivite yo. Yo kapab kreye epi
ede kowddone pwogram terapi reyabilitasyon ou an,
swa nan MSK swa yon kote ki pi pre lakay ou. Pou w
jwenn plis enfomasyon, rele sevis Medsin Reyabilitasyon
(Fizyatri) nan 646-888-1929.

e Gen yon egoterapet ki kapab ede ou si w gen difikilte
pou w fe aktivite chak jou ou abitye fe yo. Pa egzanp, li
kapab rekdmande w zouti ki pou rann aktivite chak jou
yo vin pi fasil. Yon fizyoterapet kapab montre w egzesis
pou w fe ki pou pémet ou vin gen fos ak souples. Pouw
jwenn plis enfomasyon, rele sevis Terapi Reyabilitasyon
an nan 646-888-1900.

Kesyon pou w poze radyo-onkolog ou

Anvanrandevou w la, li ap itil pou w note kesyon ou vle
poze yo. Men egzanp kesyon yo anba a. Note repons yo ba
w yo pandan randevou w la yon fason pou w kapab gade yo
anko pita.

Ki kalite radyoterapi mwen pral resevwa?

Ki valé tretman avék reyon mwen pral resevwa?

Ki efe segondé mwen ta dwe atann pandan radyoterapi
mwen an?

Eske efé segondé yo ap disparét apre mwen fin fé
radyoterapi mwen an?

Ki kalite efé segondé an reta mwen ta dwe atann apre
radyoterapi mwen an?

Gid rapid pou preparasyon trip

3 jou anvan similasyon w lan:
Dat:

e Komanse pran 2 tablét simethicone (125 miligram) (Gas-
X) leé w fin manje manje maten ak lé w fin manje manje
midi. Pran yo chak jou.

e Komanse pran1tablet bisacodyl (5 miligram) (Dulcolax)
leswa. Pran | chak swa.

Yon enfimyé ap ba w yon lavman dlo sale pandan randevou
similasyon w lan.

Ou ka sispann pran tablet simethicone nan ak tablet
bisacodyl la apre similasyon w lan pandan ekip swen w lan
ap planifye terapiw yo.

3 jou anvan premye radyoterapiw la
Dat:

e Re-kodmanse pran 2 tablét simethicone (125 miligram)
(Gas-X) le w fin manje manje maten ak le w fin manje
manje midi chak jou.

e Re-komanse pran1tablet bisacodyl (5 miligram)
(Dulcolax) chak swa.

Kontinye pran simethicone (Gas-X) ak bisacodyl (Dulcolax)
chak jou jiskaske w fin fé radyoterapi a. Si ekip k ap pran
swen w lan ba w l0t enstriksyon, swiv sa yo di w yo pito.

Pandan radyoterapi ou an

e Eseye poupou nan espas 1édtan anvan randevou

radyoterapi w yo. Pa egzanp, sirandevou w la a 9€ nan
maten, bat pou poupou a 8& nan maten ak lé w deplase
pou w ale nan randevou a. Mande ekip swen w lan sa pou
w fé si w pase plizyé edtan nan wout pou ale nan
randevou.

e Siw pa poupou nan espas1éedtan anvanrandevou w la:

o Bay tét ou yon lavman dlo sale anvan ou ale nan
randevou w lan.

o Pamanje gwo manje apre w fin bay tet ou lavman an.
Bwe selman likid kle, tankou dlo, bwason pou espotif
ki san ma (tankou Gatorade), ak ji fri san ma.

Di ekip swen w lan sa si dyare kobmanse pran w. Nou kapab
ede w ajiste doz bisacodyl ou a.

Di ekip swen w lan si w suiv enstriksyon sa yo men ou toujou
pa ka poupou anvan chak terapi. Nou kapab ajiste
preparasyon trip ou a pou n jwenn yon bagay ki fonksyone
pi byen pou ou.

Rapél enpotan
Pou w redui gaz ak balonnman:

e Manje dousman, moulen manje a byen, epi evite itilize
chalimo oswa bweé nan boutey ak bwat. Sa ap pemet ou
evite vale van.

e Evite bwason gazez, tankou seltzer, kola, ak bye.

e Limit kantite manje ak bwason ki pwodui gaz le w dijere
yo, tankou bwokoli, chou Briksel, chou, choufle, chou
kale, zonyon, lay, fwi sek, ak let epi pwodui letye si pa
tolere laktoz. Liribrik ki gen tit “Konsey sou sa pou manje
pou redwi balonnman” pou we lis konplé a.

e Manje legim ki kwit yo olye de legim ki kri yo.
Pou pemeét blad pipi w plen:

e Lienpotan pou w rete byen idrate. Pifo moun dwe
genyen yon vesi ki byen plen pou similasyon ak
radyoterapi yo.

e Nou konseye w bwe apepre 64 ons (8 tas) dlo chak jou

anvan randevou w yo, sof si yon |ot pwofesyonel swen
sante di w pou limite kantite dlo ou bwe.

e Yonradyoterapet ap ba w plis enstriksyon pandan
randevou similasyon w lan.

Enfomasyon pou pran kontak

Siou genyen kesyon oswa enkyetid, kontakte yon moun

nan ekip radyoterapi ou an. Ou kapab kontakte li lendi

jiska vandredi soti 9€ nan matenrive 5é nan
apremidi nan nimewo sa yo.

Radyo-onkolog:
Nimewo telefon:

Enfimye radyoterapi:
Nimewo telefon:

Lé lé sa yo pase, ou kapab kite yon mesaj oswa pale

avek yon lot pwofesyonél swen sante nan MSK. Toujou

genyen yon dokté oswa enfimye ki disponib. Siw pa

konnen fason pou w jwenn pwofesyonel swen sante w

la, rele nan 212-639-2000.

Pou w jwenn plis resous, ale sou www.mskcc.org/pe pouw

fe rechéch nan bibliyotek vityel nou an.

About MSK Precise® Radiation Therapy for Prostate Cancer - Last

updated on October 21, 2025
Se Memorial Sloan Kettering Cancer Center ki posede ak rezéve
tout dwayo

